Cerdd o ymddiddan rhwng yr oferddyn a’r dafarnwraig, i’w chanu ar Doriad y Dydd.
1.
Oferddyn
Gwraig y dafarn hoyw, oes yma gwrw i’w gael?

Moes i’r golwg hanner galwyn i oferddyn hoywddyn hael;

Rwyf allan o fy natur a’r llwybyr ces i’r llan,

Â’m gwraig fy hunan syrthies allan wrth wrando ei gwichian gwan;

Wfft fyth i’r ffasiwn wraig ’r un drwyn a gwefle â draig,

Mae ganddi rincyn fel cŵn yr ancar, anfoddgar siomgar saig;

Mae geirie ei cheg agored yn galed bod ac un,

Ei bath na byddo’n cysgu a deffro rhwng breichie a dwylo dyn;

Ni bydd hi ddiddig awr, mae hynny yn helynt fawr,

Oni bydd ar waelod yr hen wely yn cysgu’n wiwgu wawr;

Mae ei thafod fel dail yr aethnen yn siglo, dyna ei swydd, 
Ei holl egwyddor ydyw gweiddi, tyngu a rhegi’n rhwydd.
2.
Tafarnwraig
Ŵr purlan, tyrd i’r parlwr, na hidia ei ffwndwr ffôl,

I ddwys drydar na ddos dridie at dy wreigan dene yn d’ôl;
Mae gen-i ’r ddiod ffeindia’, tyrd a bwyta beth,
Tros y tymor hidia damed drymed fydd y dreth;

Ti gei gymdeithion glân, cwrw a thwrw a thân,

Ni a fynnwn ffidler ar ôl swper i diwnio ar gyfer gân;
Cei’r gwely gore i gysgu a’th ymgeleddu’n glyd,
Craf dy boced, cei dobaco a chroeso heno o hyd;
Y dafarn sy onide ar sail yn ail i ne’, 
Mae pleser hynod diddibendod efo’r ddiod groywnod gre’;

Mae amryw fath o newyddion a’r dynion gore eu dallt, 
Llety diddan holl had Adda, y rhai dua’ a gwynna’ eu gwallt.

3.


Oferddyn
Rhaid imi gael fy nghoelio os arhosaf heno o hyd,



Trwy ddirfawr rorio fe ddarfu’r arian, am hyn rwy’n cwynfan cyd.
Tafarnwraig
Dy goelio! Gwae dy galon, hen lipryn gwirion gwael,



Tâl dy sgorsiach sydd ers cyrsie, i mi fe fydde yn fael.

Oferddyn
Mi deles wyth neu naw o bunnoedd ar dy law


A thithe yn sisial dy hen sesiwn ac yn cadw byrdwn baw;



Y daerddwys afr gedorddu sy’n tynnu ar hynny i’w rhwyd



I wirion hwrio, i wario ein harian efo’th sucan lledwan llwyd.

Tafarnwraig
Wel dyma ddiawl o ddyn! Taw, lelo drwg ei lun,



O! fy ngelyn, gwna fy ngalw ar fy henw i fy hun,



A thâl yr holl ysgorie sy hyd y trawstie i’w trin,


Mae yno bentwr mawr o beintiau a chwartiau yn blaau blin. 

4. 

Oferddyn
Mi deles fwy na’m dyled, fe gluded iti yn glau,


Lle bydde un peintyn, dyma’r pwyntie, rhoit ti yn o ddehe ddau.

Tafarnwraig
Mae swllt er ffair y Bala, myfi a dynga’ yn dost,



A deg o chwartie er ffair Ddolgelle, dyma’u penne nhw ar y post.
Oferddyn
Ti dwyllest lawer dyn i ymado â’i eiddo ei hun



Ac eisie ei ginio ar ôl sucanach yn afiach legach lun;


Gwarllwm a begerllyd a dybryd ydyw’r dyn



A drotho’n fochyn dan dy fache, bydd tene ei liw a’i lun.

Tafarnwraig
O! tennyn ffraethwyn ffri fo heddiw am d’wddw di,


Lolio a malu, lelo melyn, taw, oferddyn, conyn ci;


Rwy’n cwyno am lawer ceiniog na chaf, hen benglog, byth;


Caf finne bregeth gan y bragwr, hwn oedd fy swcwr syth.
5.

Oferddyn
Ti haeddit ti bregethe am bluo mame plant,



Denu dynion yn afradlon, mae cwynion llawer cant.
Tafarnwraig
Ai fi sy’n denu dynion? Taw, lelo gwirion gwael


Sy’n dulio o’th gelwydd dâl i’th goelio heb un mwyndro ’chwaith na mael.

Oferddyn
Dy weinieth doreth di yn siŵr a goelies-i


Nes mynd o’m power hyd dy dreser yn bewter ffraethber ffri;


Slafio rwyf ers talm a’r wraig yn llwm ei lle



I’ch cadw i eiste yn eich parlyre ar eich tine i drin eich te.
Tafarnwraig
I’ch tendio gefn y nos ces lawer surllyd sos,



Ffaelio cysgu rhag ofn it rynnu neu fferru ym mherfedd ffos;


Cael tafod drwg am hynny a llyncu’n waeth na llo,



Cario ’nghwrw i lolyn meddw ac ynte ei fwrw fo.

6.

Oferddyn
A ga-i yr un peint o gwrw? Rwy-i gwedi galw, gwn,



Am ffrwyth dy seler ar y Sulie mi deles bunne bwn.
Tafarnwraig
Tâl yr hen ysgorion, hen lipryn gwirion gwag,



Ac wedi hynny gallaf ganu a mynd i brynu brag.
Oferddyn
’Sgorion ffraethlon ffri, wel dyma nhw oll i ti,


Mae arian eto a’u pwyse i’w pasio yn nofio beth gen-i;



I ŵr o berchen arian mae sucan yn dy siop



Ond i’r rhai sy’n calyn eisio eu coelio duo bydd dy dop.

Tafarnwraig
Tydi sydd dalwr da, ond cefes lawer cna’,



Cei gennyf eto gwrw a chroeso a rhuo dan yr ha’.

Oferddyn
Ni thywylla-i mwy mo’th ddryse, mae gennyt sura’ saig,


I’m disgwyl adre’, gwn er gynne, mae dagre ar ruddie’r wraig.
Ffynonellau

Cerdd o ymddiddan rhwng yr Oferddyn a’r Dafarn-wraig. I’w chanu ar ‘Doriad y Dydd’.

1
Ofer-ddyn

Gwraig y dafarn hoyw,

Oes yma gwrw i’w gael?

Moes i’r golwg haner galwyn

I ofer-ddyn, hoyw-ddyn hael:

’Rwyf allan o fy natur, a’r llwybyr ces i’r llan,

A’m gwraig fy hunan sythiais allan

Wrth wrando ei gwichian gwan;

Wfft fyth i’r ffasiwn wraig,

’Run drwyn a gweflau a draig,

Mae ganddi ringcyn fel cŵn yr ancar,

Anfoddgar, siomgar saig;

Mae geiriau ei cheg agored yn galed bod ag un,

Ei bath na fyddo yn cysgu a deffro

Rhwng breichiau a dwylaw dyn,

Ni bydd hi ddiddig awr, mae hyny yn helynt fawr,

Oni bydd ar waelod yr hen wely

Yn cysgu’n wiwgu wawr,

Mae’i thafod fel dail yr aethnen

Yn siglo dyna’i swydd, –

Ei holl egwyddor ydyw gwaeddi,

Tyngu, a rhegi’n rhwydd. 

2.
Dafarn-wraig

Wr purlan tyr’d i’r parlwr,

Na hidia ei ffwndwr ffol,

I ddwys drydar, na ddos dridiau

At dy wreigan denau yn d’ol;

Mae geny’r ddiod ffeindia, tyr’d a bwyta beth,

Tros y tymor, hidia damaid

Drymed fydd y dreth;

Ti gei gymdeithion glân, cwrw, a thwrw, a thân,

Ni a fynwn ffidler ar ol swper

I diwnio ar gyfer gân;

Cei’r gwely goreu i gysgu, a’th ymgeleddu’n glyd

Craf dy boced cei dobacco a chroeso heno o hyd,

Y Dafarn sy’ onid ê ar sail yn ail i ne’, –

Mae pleser hynod di ddybendod

Efo’r ddiod groyw-nod gre’;

Mae amryw fath o new’ddion,

A’r dynion goreu’i d’allt, – 

Llety diddan holl had Adda,

Y rhai dua’ a gwyna’u gwallt.

3.
Ofer-ddyn

Rhaid imi gael fy nghoelio os arhosaf heno o hyd,

Trwy ddirfawr rorio fe ddarfu’r arian

Am hyn ’rwy’n cwynfan cyd.

Daf] Dy goelio! gwae dy galon,

Hen lipryn gwirion gwael,

Tâl dy ’sgorsiach sydd er’s cyrsiau,

I mi fe fyddai’n fael.

Ofe] Mi delais wyth neu naw

O bunnoedd ar dy law,

A thithau yn sisial dy hen sesiwn,

Ac yn cadw byrdwn baw,

Y daer-ddwys afr gedor-ddu,

Sy’n tynu ar hyny i’w rhwyd,

I wirion hwrio, i wario ein harian,

Efo’th sican lledwan, llwyd.

Daf] Wel dyma dd----l o ddyn, 

Taw lelo drwg ei lun;

O fy ngelyn, gwna fy ngalw ar fy henw i fy hun,

A thal yr holl ysgoriau sy’ hyd y trawstiau i’w trin,

Mae yno bentwr mawr o beintiau,

A chwartiau, yn bläau blin. 

4. 
Ofer-ddyn

Mi delais fwy na’m dyled, fe gluded i ti’n glau,

Lle byddai un peintyn, dyma’r pwyntiau,

Rho’it ti’n o ddeheu ddau.

Daf.] Mae swllt er ffair y Bala,

Myfi a dynga’ yn dost,

A deg o chwartiau er fair Dolgellau,

Dyma eu penau nhwy ar y post.

Ofer.] Ti dwyllaist lawer dyn

I ymado a’i eiddo ei hun,

Ac eisiau ei ginio ar ol sucanach,

Yn afiach, legach lun:

Gwarllwm a begerllyd a dybryd ydyw’r dyn

A drotho’n fochyn dan dy fachau,

Bydd tenau ei liw a’i lun.

Daf] O, tenyn ffraethwyn ffri,

F’o heddyw am d’wddw di;

Lolio a malu, lelo melyn, taw oferddyn, conyn ci,

’Rwy’n cŵyno am lawer ceiniog,

Na chaf, hen ben-glog, byth;

Caf innau bregeth gan y bragwr,

Hwn oedd fy swcwr syth.

5.
Ofer-ddyn

Ti haeddit ti bregethau am bluo mamau plant,

Denu dynion yn afradlon, mae cwynion llawer cant.

Daf.] Ai fi sy’n denu dynion?

Taw lelo gwirion, gwael,

Sy’n dilio’th gelwydd, – dal i’th goelio,

Heb un mwyndro, ’chwaith na mael.

Ofer.] Dy weniaith, doraeth di,

Yn siwr a goeliais i,

Nes myn’d o’m power, hyd dy dreser,

Yn bewter ffraethber ffri:

Slafio ’rwyf er’s talm, a’r wraig yn llwm ei lle,

I’ch cadw i eiste’ yn eich Parlyrau,

Ar eich tinau i drin eich tê.

Daf.] I’ch tendio gefn y nos,

Ce’s lawer surllyd sôs,

Ffaelio cysgu ofn it’ rynu,

Neu fferu y’mherfedd ffos,

Cael tafod drwg am hyny, a llyncu’n waeth na llo,

Cario ’ngwrw i lolyn meddw, ac yntau ei fwrw fo.

6.
Ofer-ddyn

A gai’r un peint o gwrw?

Yr wy’i gwedi galw gwn,

Am ffrwyth dy seler, ar y Suliau

Mi delais bunnau bwn.

Daf.] Tâl yr hen ysgorion,

Hen lipryn gwirion gwag,

Ac wedi hyny gallaf ganu a myn’d i brynu brâg.

Ofer.] ’Sgorion ffraethlon ffri,

Wel dyma nhwy oll i ti;

Mae arian etto a’u pwysau i’w pasio,

Yn nofio beth gan i;

I ŵr o berchen arian mae sican yn dy siop,

Ond y rhai sy’n canlyn eisio’u coelio,

Duo bydd dy dop.

Daf.] Tydi sydd dalwr da, ond cefais lawer cna,

Cei genyf etto gwrw a chroeso, a rhuo dan yr hâ,

Ofer] Ni th’wlla i mwy mo’th ddrysau,

Mae genyt sura’ saig;

I’m disgwyl adre’, gwn er gyne’,

Mae dagrau ar ruddiau’r wraig.

Hugh Jones, Llangwm

Y testun

Argraffwyd yng Nghaernarfon gan P. Evans. Llyfryn 4 tt. yn cynnwys un faled yn unig.
Ffynhonnell arall

